
Paned a gwên... yn dweud diolch 
mawr i'n gwirfoddolwyr gwych

Wyneb yn gwenu, clust yn gwrando, cymorth pan fydd ei angen fwyaf arnat... mae ein tîm gwirfoddoli rhyfeddol, tua 300 yn gyfan gwbl, yn gwneud cymaint i gadw ein hysbytai yn rhedeg yn esmwyth. 
Er nad ydynt yn gallu disodli ein staff rheng flaen, maen nhw'n gwneud cyfraniad mawr ar draws ein gwasanaethau a'n safleoedd, gan wneud gwahaniaeth bob dydd i'n cleifion, ymwelwyr a staff. Dyna 
pam, yn ystod yr wythnos wirfoddolwyr cenedlaethol diweddar, roeddem yn awyddus i ddangos eu gwaith anhunanol a diolch iddynt gyda rhai digwyddiadau arbennig, gan gynnwys y cyfarfod coffi a 
chacennau (uchod).  STORI LLAWN: Tudalen 5

Arwain y ffordd gyda chyfundrefn newydd 
ar gyfer cleifion methiant y galon

Bwrdd Iechyd Prifysgol Bae Abertawe yw'r bwrdd 
iechyd cyntaf yng Nghymru i gyflwyno math newydd 
arloesol o driniaeth ar gyfer cleifion methiant y galon.
Gan weithio mewn partneriaeth â Roche Diagnostics, 
mae posibilrwydd y gallai oddeutu 500 o bobl, neu 10 
y cant o'r holl gleifion methiant y galon yn ardaloedd 
Abertawe a Chastell-nedd Port Talbot elwa o'r 
strategaeth driniaeth hon sy'n torri tir newydd.
Yn draddodiadol, gall gymryd hyd at chwe mis neu fwy 
hyd yn oed i gyflwyno therapïau a gwneud y defnydd 
gorau ohonynt i gleifion methiant y galon.
Fodd bynnag, dangosodd astudiaeth ryngwladol 
a elwir yn STRONG-HF bod cynyddu dosau o 
feddyginiaeth yn gynnar ac yn gyflymach yn lleihau 
symptomau ac aildderbyniadau i’r ysbyty.
Mae'r strategaeth driniaeth well i gleifion cymwys ar 
gael yn Ysbyty Treforys, yr unig safle yng Nghymru ac 

un o dri yn unig yn y DU i'w chyflwyno hi. Un claf sydd 
eisoes yn cael budd o'r dull newydd yw Andrew Davies, 
a oedd yn ofni y byddai methiant y galon yn ei orfodi i 
roi'r gorau i weithio. Ef yw'r person cyntaf yng Nghymru 
i weld ei fywyd yn cael ei drawsnewid gan fath newydd 
o driniaeth. Alla i ddim credu'r newid", meddai Andrew, 
sydd bellach ond yn gorfod cymryd pum tabled y dydd. 
“Dechreuais deimlo'n well yn syth. Mae'n anhygoel 
beth mae rhai tabledi yn gallu ei wneud.”
Cyflwr hirdymor yw methiant y galon lle mae 
gweithrediad y galon yn ddiffygiol ac yn methu â 
phwmpio gwaed yn ddigonol o amgylch y corff.
Dywedodd Dr Parin Shah, meddyg ymgynghorol 
cardioleg sy'n arbenigo mewn methiant y galon yn 
Ysbyty Treforys: “Mae'r meddyginiaethau a ddefnyddir 
yn eitha' cryf.
TROWCH I DUDALEN 2

Llun o Andrew Lewis gyda'i fab ieuangaf William

Ffarwél a phob dymuniad da 
i'n cydweithiwr, Doug Neil
Ar ôl ymroi dros 43 
blynedd anhygoel i'r GIG, 
mae un person arbennig 
yn paratoi i ddechrau 
pennod newydd o'i 
fywyd. Bu Doug Neil 
yn gwasanaethu fel 
Pennaeth yr Adran 
Darlunio Meddygol am 
37 o flynyddoedd. Mae'r 
garreg filltir hon yn 
gyflawniad personol yn ogystal â bod yn dystiolaeth 
o'i frwdfrydedd a'i ymrwymiad diysgog i ofal iechyd.
Wrth i'w gydweithwyr a'i ffrindiau fyfyrio ar ei 
gyfraniadau di-rif dros yr holl flynyddoedd, mae'n 
amlwg bod Doug wedi gadael argraff barhaol ar 
bawb sydd wedi cael y fraint o weithio ag ef. Cafodd 
nifer eu hysbrydoli gan ei gefnogaeth, ei ymrwymiad 
a'i wybodaeth dechnegol ddigyffelyb a ddatblygodd 
ymdeimlad o gymuned o fewn yr adran a thu hwnt.

Uwchraddio system 
wresogi Singleton
Mae systemau gwresogi a dŵr poeth Ysbyty Singleton 
yn y broses o gael eu huwchraddio'n sylweddol.
Mae cyfarpar presennol yr ystafell beiriannau yn cael 
ei ddisodli gan dechnoleg sy'n defnyddio llai o ynni, 
yn fwy effeithlon ac yn haws i'w chynnal.
Dywedodd y swyddog ystadau, Gareth Morris, bod y 
prosiect hefyd o fudd i'r Uned Sterileiddio a Diheintio 
Ysbyty (HSDU), sy'n glanhau cyfarpar a ddefnyddir 
mewn theatrau ac mewn ambell wasanaeth 
cymunedol, fel gwasanaeth deintyddol.
“Nid yw’r cyhoedd na’r rhan fwyaf o staff yn gweld 
y rhannau hyn o’n hysbytai, ond maent yn llawn 
mor bwysig i ddarpariaeth gwasanaethau iechyd â’r 
rhannau y byddant yn dod i gysylltiad â hwy,” meddai 
Gareth. Dywedodd fod y gwaith yn cynnwys cyfnewid 
hen bympiau am rai newydd a disodli hen bibellau 
stêm, a chyfarpar cynhyrchu gwres - a oedd angen ei 
dynnu, ei ailosod a'i archwilio bob dwy flynedd - gyda 
math newydd o gyfnewidwyr gwres plât stêm sy'n 
llawer mwy effeithlon wrth wresogi'r dŵr poeth.
Ychwanegodd Gareth: “Yn ogystal â'r peiriannau, 
buom yn uwchraddio'r pibellau, y falfiau a'r 
rheolyddion.

Sian ac Elinor yn arwain y 
ffordd drwy redeg marathon
Llongyfarchiadau i'r nyrs anadlol arbenigol Sian 
Rowlands a gyflawnodd Marathon Llundain yn 
gynharach eleni dan amodau heriol a chynnes.
Bu Sian yn ddigon ffodus i gael mynediad pleidlais 
a phenderfynodd gymryd rhan i brofi sut y bu iddi 
gael ei chryfder yn ôl wedi triniaeth ganser llethol. 
Dywedodd Sian, sy'n gweithio yn Ysbyty Singleton: 
"Dyma fi tair blynedd ar ôl triniaeth canser y fron, 
bellach yn 48 oed ac yn mynd drwy'r menopos, yn 
rhedeg fy marathon cyntaf yn Llundain!"
Rydym hefyd yn llongyfarch Elinor Scruton, arbenigwr 
therapi galwedigaethol yn nhîm cyswllt seiciatreg 
Ysbyty Treforys. Llwyddodd Elinor i gwblhau ei 
marathon cyntaf ym Manceinion yn ddiweddar.

Gwaith ar y gweill ar 
ganolfan ddialysis newydd

Cychwynnwyd ar y gwaith o greu canolfan ddialysis 
o’r radd flaenaf mewn hen ffatri ym Mhort Talbot 
ddechrau Mehefin.
Bydd Stationary House yn Rhodfa Acacia, Traethmelyn, 
yn cael ei ddymchwel yn rhannol i baratoi ar gyfer 
adeiladu’r uned newydd.
Mae’n rhan o fuddsoddiad o £70 miliwn yng 
ngwasanaethau arennol De Cymru a bydd o gymorth i 
leddfu rhywfaint o’r pwysau ar Ysbyty Treforys.
Bydd cleifion hefyd yn gallu dialysu yn agosach 
at gartref pan fydd yr uned newydd yn agor, yng 
ngwanwyn y flwyddyn nesaf gobeithio.
Bydd yn cynnwys 27 ardal driniaeth sydd ag uchafswm 
capasiti o 108 o gleifion. Bydd yno hefyd ardal 
hyfforddiant ar gyfer nyrsys sy’n addysgu pobl i 
ddialysu gartref.
Darperir gwasanaethau arennol gan Fwrdd Iechyd 
Prifysgol Bae Abertawe ar gyfer pobl yn ei ardal ei hun, 
yn ogystal â’r rhai ym myrddau iechyd Hywel Dda a 
Chwm Taf Morgannwg.
Mae dwy uned haemodialysis eisoes yn bodoli yn 
Ysbyty Treforys - sy’n derbyn cleifion o Abertawe, 
Castell-nedd Port Talbot a Phen-y-bont ar Ogwr - ac un 
yr un yn Aberystwyth, Caerfyrddin a Hwlffordd.
Gyda chyllid gan Gyd-bwyllgor Comisiynu GIG Cymru, 
mae nifer o welliannau mawr eisoes wedi digwydd, 
megis uwchraddio’r pum uned haemodialysis sy’n 
bodoli yn Ne-orllewin Cymru.
Mae dwy o’r rhain yn Ysbyty Treforys, gydag un yr un 
yn Aberystwyth, Caerfyrddin a Hwlffordd. Mae cleifion 
yno eisoes yn elwa o beiriannau dialysis newydd a 
chyfleusterau ac offer eraill.
Fodd bynnag, cydnabu’r bwrdd iechyd hefyd fod 
angen unedau dialysis ychwanegol, ar gyfer ardaloedd 
Castell-nedd Port Talbot a Phen-y-bont ar Ogwr.
Agorodd yr uned ym Mhen-y-bont ar Ogwr yn 
gynharach eleni. Caiff ei rhedeg ar ran Bae Abertawe 
gan Fresenius Medical Care, sydd hefyd yn rhedeg tair 
uned Gorllewin Cymru.
Bydd yn rhedeg canolfan Rhodfa Acacia hefyd. 
Bydd Fresenius yn recriwtio’r staff, gan gynnwys 
18 staff clinigol fel nyrsys, cynorthwywyr dialysis a 

chynorthwywyr gofal iechyd, rheolwr clinig, a staff 
gweinyddol a chadw tŷ.
Bydd y gofal meddygol yn parhau i gael ei ddarparu 
gan feddygon ymgynghorol a fferyllwyr y GIG, sydd 
ar hyn o bryd yn gofalu am gleifion yn Nhreforys, gan 
sicrhau cysondeb da o ran gofal.
Dywedodd rheolwr y gyfarwyddiaeth arennol, Sarah 
Siddell: “Mae dechrau gweithio ar y ganolfan ddialysis 
newydd ym Mhort Talbot yn nodi cam sylweddol 
ymlaen i ofal arennol ledled De-orllewin Cymru.
“Daw’r datblygiad hwn o ganlyniad i flynyddoedd o 
gynllunio gofalus a chydweithio, ac mae’n adlewyrchu 
ein hymrwymiad i ddarparu gofal hygyrch sy’n 
canolbwyntio ar y claf.
“Rydym yn arbennig o falch y bydd y ganolfan hefyd 
yn gweithredu fel hwb ar gyfer hyfforddi mewn dialysis 
cartref, gan gefnogi mwy o annibyniaeth i gleifion.”

Mae gwaith adnewyddu, gwerth £700,000, ar 
ward arbenigol yn Ysbyty Treforys wedi rhoi hwb 
sylweddol i ofal cleifion arennol.
Diolch i gyllid Llywodraeth Cymru, mae'r 
cyfleusterau yn Ward Aberteifi wedi'u huwchraddio, 
gan alluogi dialysis wrth ochr pob gwely am y tro 
cyntaf. 
Mae'r ward yn gofalu am gleifion gyda chlefyd 
cronig ar yr arennau, anafiadau acíwt i'r arennau, 
ac achosion trawsblannu.
Bydd llawer ohonynt angen dialysis yn ystod 
eu hamser yn yr ysbyty. Cynhelir y rhan fwyaf o 
driniaethau yn un o ddwy uned ddialysis Treforys 
yn ystod y dydd. Yn aml, fodd bynnag, mae'n rhaid 
i achosion brys a gofal y tu allan i oriau gael eu 
darparu ar y ward.
Dim ond nifer cyfyngedig o fannau dialysis oedd 
ar gael ar Ward Aberteifi yn flaenorol. Yn aml, 
oherwydd hyn, roedd gofyn symud cleifion, a byddai 
hynny'n achosi heriau logistaidd ac yn cynyddu'r 
risg o draws-heintio. Bellach, ar ôl pum mis o waith 
adnewyddu, mae gan y 24 gwely gyfarpar dialysis, 
gan ddileu'r angen i drosglwyddo cleifion am 
driniaeth frys.

Hwb o £700,000 i'r ward arennol

Argraff artist o sut y bydd y ganolfan 
ddialysis newydd yn edrych

Llawenydd Andrew ar ôl rhoi dull newydd 
o driniaeth methiant y galon ar brawf
O'R DUDALEN FLAEN
“Maent o gymorth aruthrol i'r galon ond maent yn 
effeithio ar bwysedd gwaed a gweithrediad arennau'r 
claf, a allai achosi problemau wrth geisio gwneud y 
defnydd gorau o'r driniaeth. Felly’r arweiniad, tan yn 
ddiweddar, oedd gweithredu dull araf o gyflwyno'r 
driniaeth ar gyfer methiant y galon, a allai gymryd 
chwe mis neu fwy.
"Fodd bynnag, mae STRONG-HF wedi dangos ei bod 
nid yn unig yn ddiogel i geisio gwneud y defnydd gorau 
o feddyginiaethau o fewn 6 i 10 wythnos ond bod hyn 
hefyd yn gwella symptomau'r claf yn gyflym.
"Ni fydd pawb yn gymwys ar gyfer hyn. Mae'n bosibl 
na fydd rhai pobl yn gallu goddef triniaeth mor ddwys. 
Roeddem yn ymwybodol mai nifer cymharol fach o 
bobl fyddai'n addas ar ei chyfer, ond bydden nhw'n 
elwa'n fawr ohoni."
Dywedodd Dr Shah mai'r nyrsys methiant y galon sy'n 
ymwneud â'u gofal uniongyrchol, gan eu helpu nhw 
drwy eu taith fel cleifion mewnol, eu cefnogi nhw ar 
adeg eu rhyddhau a'u haddysgu nhw am eu cyflwr 
calon.
"Ac yna, cânt eu gweld yn y gymuned gan y fferyllwyr 
neu'r nyrsys methiant y galon cymunedol sy'n gwneud 
y defnydd gorau o'u triniaeth yn ystod y 6 i 10 wythnos 
yn hytrach na 6 i 10 mis," ategodd.
Roedd Andrew wedi bod yn wael am nifer o fisoedd 

erbyn iddo gyrraedd yr Adran Achosion Brys fis 
Tachwedd y llynedd.
“Roedd gen i chwydd yn fy nghoesau a'm traed a hylif 
o amgylch fy mola. Fe wnaethon nhw ddarganfod tra 
oeddwn yn yr Adran Frys bod gen i hylif nid yn unig 
o amgylch fy ysgyfaint ond hefyd yn fy ysgyfaint,” 
meddai. "Roeddwn yn yr ysbyty am oddeutu 10 
diwrnod, yn cael meddyginiaeth, gan gynnwys diwretig 
i gael gwared ar yr hylifau cystal â phosibl, er mwyn 

rhoi'r cyfle i'm calon weithio'n iawn eto.
"Pan ddois adref yn gynnar ym mis Rhagfyr, gofynnon 
nhw a oeddwn i eisiau mynd ar y system llwybr cyflym 
hwn. 
"Atebais, ydw, os yw'n gwneud i mi deimlo'n well 
yn gyflymach a bod dim gwir risg o fy ngwneud i'n 
waeth." Roedd gan Andrew apwyntiadau wythnosol 
naill ai gyda Dr Shah neu gyda'r fferyllydd yn Ysbyty 
Gorseinon. 

Mae Iechyd y Bae yn arddangos datblygiadau 
cadarnhaol sy'n digwydd ar draws ein sefydliad, 
boed hynny mewn Gofal Sylfaenol, cefnogaeth 
anhunanol ein gwirfoddolwyr ymroddedig neu 
ymchwil a datblygu arloesol. 
Yn aml, mae gwaith y tu ôl i'r llenni gan ein 
hymchwilwyr medrus i ddatblygu triniaethau, 
technolegau a chyffuriau newydd sy'n achub 
bywydau yn mynd rhagddo heb sylw. 
Ond nid yw hynny'n lleihau gwerth anhygoel y 
gwaith hwn ac mae gan y bwrdd iechyd record 
falch yn y maes hwn, gyda 150 o astudiaethau 
anfasnachol a 40 o astudiaethau masnachol 
wedi'u cynnal yn ystod 2024-25 yn unig, gyda 
bron i 2,600 o gleifion wedi'u recriwtio. 
Mae ymchwil yn golygu gofal gwell, a all yn ei dro 
arwain at lai o alw ar adnoddau'r GIG. 
Gellir dod o hyd i ddarlun ymarferol o hyn ar 
dudalen 7, lle byddwch yn dod o hyd i erthygl yn 
egluro treial canser y pen a'r gwddf PETNECK2, 
sydd wedi bod yn rhedeg yn Sefydliad Canser 
Ysbyty Singleton. 
Fe welwch chi hefyd newyddion am ddau welliant 
sylweddol i'n gwasanaethau arennol - gweler 
y dudalen gyferbyn. Gallwch ddarllen mwy am 

waith gwych ein byddin fach o wirfoddolwyr sy'n 
gwneud cymaint i gefnogi staff a chyfoethogi 
profiad cleifion. 
Rydym yn canolbwyntio ar Ofal Sylfaenol 
fel arfer, gyda straeon am gyflwyno pecyn 
profi cartref newydd a all achub bywydau a 
gwasanaeth iechyd meddwl a lles cymunedol 
sy'n gwneud gwahaniaeth i blant a phobl ifanc. 
Mae yna ddiweddariad hefyd ar yr her codi 
arian diweddaraf gan ein Helusen Iechyd Bae 
Abertawe, sydd â nifer o apeliadau gwych ar y 
gweill. 
Ar adeg ysgrifennu (09/06/2025), roeddem 
yn aros i Adolygiad Annibynnol o Wasanaethau 
Mamolaeth a Newyddenedigol gael ei gwblhau. 
Dan arweiniad Dr Denise Chaffer, sydd â phrofiad 
helaeth, gyda phanel goruchwylio sy'n cynnwys 
rhai o arbenigwyr blaenllaw'r DU yn y meysydd 
hyn, bydd yr adolygiad yn bellgyrhaeddol. 
Bydd angen i ni gymryd peth amser i asesu'r 
canfyddiadau ond ein camau nesaf fydd 
sicrhau ein bod yn glir ynghylch sut y byddwn 
yn ymgysylltu â theuluoedd a defnyddwyr 
gwasanaeth fel y gallwn ddatblygu cynllun 

gwella gyda'n gilydd. 
Nid yw hynny'n golygu ein bod wedi bod yn 
aros am gasgliadau'r adolygiad cyn gwneud 
gwelliannau - rydym eisoes wedi cynyddu 
lefelau staffio ac wedi ailagor y gwasanaeth 
genedigaethau cartref a'r ganolfan enedigaethau 
annibynnol yn Ysbyty Castell-nedd Port Talbot, 
ymhlith mesurau gwella eraill. 
Fodd bynnag, rydym yn gwybod bod llawer mwy 
o waith i'w wneud a hoffem yn gyntaf gofnodi 
ein diolch i'r menywod a'r teuluoedd sydd wedi 
rhannu eu profiadau o'n gwasanaethau. 
Mewn rhai achosion, nid oedd y gofal a 
ddarparwyd gennym o'r ansawdd y dylai fod wedi 
bod ac i nifer o fenywod a theuluoedd, mae'r 
canlyniadau wedi bod yn ddinistriol ac wedi 
newid bywydau. 
Rydym yn cynnig ein hymddiheuriadau diffuant a 
chalonog i'r menywod hynny a'u teuluoedd. 
Mae hefyd yn bwysig cydnabod bod ein 
cydweithwyr yn y Gwasanaethau Mamolaeth 
a Newyddenedigol wedi ymrwymo i ddysgu o 
adborth ac i ddarparu'r safonau gofal uchaf 
posibl.

Mae Dr Parin Shah wedi ei blesio 
gan ganlyniadau STRONG-HF

Croeso i'n rhifyn diweddaraf 
o Iechyd y Bae!

Bae Abertawe yn lledaenu’r gair 
wrth i’r Eisteddfod ymweld â’r ardal
Roedd staff Bwrdd Iechyd Prifysgol Bae Abertawe wrth 
law i gynnig cyngor a chymorth i deuluoedd a phlant 
ynglŷn ag iechyd, llesiant a’r celfyddydau yn Eisteddfod 
yr Urdd a gynhaliwyd ym Mharc Margam ym mis Mai.
Cafodd cyrff y GIG ledled Cymru a Bwrdd Iechyd 
Prifysgol Bae Abertawe gyfle i rannu stondin yn yr ŵyl 
er mwyn addysgu a dysgu plant a phobl ifanc ynglŷn ag 
iechyd a llesiant yng Nghymau ac yn eu hardal leol.
Cafwyd arian ar gyfer cynnal y stondin gan amryfal 
gyrff y GIG a chan Lywodraeth Cymru, a chyfrannodd 
Bae Abertawe trwy ariannu grant allanol trwy gyfrwng 
Cyngor Celfyddydau Cymru.
Caiff gŵyl ieuenctid Eisteddfod yr Urdd ei chynnal 
mewn gwahanol leoliadau ledled Cymru bob blwyddyn. 
Eleni, fe’i cynhaliwyd ym Mharc Margam.
Dros yr wythnos, llwyddodd yr ŵyl i ddenu oddeutu 
100,000  ymwelwyr i’r ardal.
Roedd Bwrdd Iechyd Prifysgol Bae Abertawe yno 
i dynnu sylw at y Gymraeg yn y GIG ac i ddangos 
ymrwymiad y bwrdd iechyd i ymgorffori’r iaith yn yr holl 
wasanaethau a ddarperir ganddo.
Yn ystod yr wythnos, bu staff y stondin yn siarad â 
nifer o blant, pobl ifanc a theuluoedd ac yn cynnal 
amrywiaeth o weithgareddau a oedd yn anelu at 
ysgogi’r meddwl.

Roedd y gwasanaeth Nyrsio Ysgolion, y Gwasanaethau 
Digidol, a’r timau Lleferydd ac Iaith a Brechu 
wrth law i gynnig gwybodaeth, arddangosiadau a 
gweithgareddau y gallai’r plant eu mwynhau a dysgu 
yn eu sgil.
Hefyd, roedd tîm Celf Mewn Iechyd Bae Abertawe yno 
drwy’r wythnos i wahodd plant i gymryd rhan mewn 
gweithdai celf a rhoi eu stamp ar ddau osodwaith 

celf mawr. Bwrdd sticeri mawr oedd y gosodwaith 
cyntaf. Gwahoddwyd y plant i ysgrifennu eu henwau ar 
sticer bach a’i lynu wedyn ar y bwrdd. Yna, gofynnwyd 
iddynt ddefnyddio llinellau lliw i gysylltu eu henw â’u 
blaenoriaethau personol. Bwriad y gweithgaredd hwn 
oedd helpu’r plant i feddwl am eu blaenoriaethau 
mewn bywyd, fel cymuned, teulu, yr hunan a’r blaned.
Cerflun llesiant oedd yr ail osodwaith, a adeiladwyd 
gan blant ar y stondin. Defnyddiwyd cannoedd o 
linynnau lliw gwlanog i greu’r cerflun. Roedd pob 
lliw yn cynrychioli pum gweithgaredd llesiant, sef 
chwarae a mannau awyr agored, bwyta’n iach, cysgu, 
teulu a chyfeillion, a chwaraeon. Yna, gofynnwyd i’r 
plant lapio pob lliw o amgylch y cerflun, gan osod eu 
gweithgaredd llesiant pwysicaf ar y brig. I un plentyn, 
bwyd oedd y peth pwysicaf gan ei fod yn mwynhau 
cinio rhost ar ddydd Sul. I blentyn arall, chwarae oedd 
y peth pwysicaf gan ei fod wrth ei fodd yn chwarae’r 
gêm ‘sownd mewn mwd’.
Yn ôl Angharad Higgins, Pennaeth Ansawdd a 
Diogelwch ym Mae Abertawe: “Mae pethau’n wych hyd 
yn hyn ac mae’r plant wedi cymryd rhan o ddifrif yn y 
gweithgareddau.
“Gwych iawn fu clywed eu syniadau a pham y 
gwnaethon nhw ddewis pa weithgareddau llesiant a 
oedd bwysicaf iddyn nhw.”

Dychwelodd Balchder Abertawe yn llawn lliw 
ar 17 Mai ac roedd Bwrdd Iechyd Prifysgol Bae 
Abertawe yn falch o gael bod yng nghanol yr hwyl 
i ddathlu ein cymunedau LHDTC+ ochr yn ochr â 
miloedd o bobl eraill.
Bu aelodau o CALON, ein Rhwydwaith Staff 
Cynghreiriaid LHDT+, yn gorymdeithio’n falch yng 
nghwmni cynghreiriaid, cyfeillion, teuluoedd a 
chydweithwyr ar draws GIG Cymru.
Hefyd, roedd ein Gwasanaeth Iechyd Rhywiol 
wrth law i rannu gwybodaeth ac i gynnig cymorth. 
Gyda’n gilydd, llwyddwyd i ddangos bod ein 
gwasanaethau a’n staff yn falch o sefyll o blaid 
cydraddoldeb, iechyd a chynrychiolaeth.

Rydym yn falch ac yn feiddgar

Delwedd bennaf: Y Gweinidog Prydain, Eluned Morgan, wedi'i phennu'r pedwerydd o'r chwith gyda staff Bae Abertawe a chydweithwyr o GIG Cymru yn ystod Eisteddfod 
yr Urdd ym Mharc Margam. Ymhellach, mae Mistar Urdd yn ymweld â'n persdan (isod i'r dde), mae aelodau o dîm Bae Abertawe yn cynnig cyngor ac, ar y dde, rhai o'r 
gwaith celf a chrefft a gynhelir gan staff a chyfranogwyr.

Mae cael eich cyfarch gan baned a 
gwên yn gwneud byd o wahaniaeth
Gall diod boeth a sgwrs gyfeillgar gyda gwirfoddolwr 
helpu i dawelu meddwl y rhai sy'n cyrraedd yr ysbyty 
am driniaeth ganser.
Mae gan yr adran radiotherapi yn Ysbyty Singleton 
Abertawe far te, lle gall cleifion a staff gael diodydd a 
byrbrydau.
Mae'n cael ei redeg gan dîm o wirfoddolwyr, sydd wrth 
law am sgwrs gyda chleifion a'u teuluoedd, eu ffrindiau 
a'u gofalwyr.
Penderfynodd Ann Humphrey, o Abertawe, ddechrau 
gwirfoddoli 11 mlynedd yn ôl, ar ôl iddi golli ei gŵr.
"Ro'n i'n awyddus i roi rhywbeth yn ôl oherwydd 
ro'n i wedi colli fy ngŵr, a bu farw fy rhieni yn Ysbyty 
Singleton," meddai.
"Rwy'n mwynhau bod yn yr adran radiotherapi a gweld 
y cleifion yn dod drwy eu triniaeth ac yn dod i mewn i'r 
bar te i ddweud wrthon ni, 'ry'n ni wedi gorffen'.
"Mae gwirfoddoli yma'n brofiad boddhaus iawn, ac 
rydych yn dod yn ffrindiau gyda'ch cydweithwyr. Ac, 
wrth gwrs, rydych yn helpu pobl."
Mae Ann Griffiths, o Abertawe, yn gwirfoddoli yn Ysbyty 
Singleton ers 14 o flynyddoedd.
Yn fwy diweddar, bu'n helpu i redeg bar te yr adran 
radiotherapi, yn ogystal â chanu'r piano ar y ward 
dementia a helpu ar brif ddesg yr ysbyty.
"Gall rhai cleifion fod 'chydig yn nerfus wrth ddod i 
mewn ar gyfer eu hapwyntiadau ond y funud rydych 
yn dechrau sgwrsio â nhw, maen nhw'n ymdawelu," 
meddai.
"Mae'r cleifion mor ddiolchgar o gael dod i mewn am 
baned o de, yn arbennig gan fod rhai ohonynt yn dod 
cyn belled ag Aberdaugleddau neu Fachynlleth.
"Mae helpu pobl, eu hymdawelu a chael 'chydig o sbort 
gyda nhw yn rhoi boddhad i mi."
Dechreuodd Teresa Lewis, o Abertawe, wirfoddoli 
yn Ysbyty Singleton yn 2019 ac roedd yn ymweld â'r 
wardiau yn gwerthu eitemau o'r troli ar y dechrau ond 
bellach mae'n helpu i redeg y bar te am deirawr yr 
wythnos.
"Ry'n ni'n gweini te a choffi ac yn gwerthu jig-sôs a 
llyfrau i godi arian i Elusen Iechyd Bae Abertawe, yn 
ogystal â chadw'r ardaloedd yn lân ac yn daclus," 
meddai.

Nid yn unig rydym yn cwrdd â'r cleifion, rydym hefyd yn 
cwrdd â'u partneriaid, eu gofalwyr a'u teuluoedd, yn 
ogystal â dod i adnabod y staff.
"Os allaf lwyddo i roi gwên ar wyneb rhywun, ar 
ddiwedd y dydd rwy'n teimlo fy mod wedi cyflawni 
rhywbeth gwerth chweil."
Dywedodd Julia Griffiths, cydlynydd gwirfoddolwyr ar 
gyfer gwasanaeth gwirfoddoli'r bwrdd iechyd: "Mae 
ein gwirfoddolwyr ym mar te yr adran radiotherapi yn 
unigolion ymroddgar a brwdfrydig sy'n cefnogi cleifion 
ac ymwelwyr yn ystod rhai o gyfnodau anoddaf eu 
bywydau.
"Mae rhai o'n cleifion wedi teithio cryn bellter ar gyfer 
eu triniaeth ac mae'n gwneud byd o wahaniaeth iddyn 

nhw pan gânt eu cyfarch gan wyneb cyfarwydd gyda 
phaned a gwên barod."

Mae Teresa Lewis, uchod, yn un o'r nifer o wirfoddolwyr bar te. Mae eraill yn cadw cwmni iddi, gan gynnwys Ann Humphrey ac Ann Griffiths (isod), gyda phob un yn 
chwarae rhan amhrisiadwy

Byddwch yn dod ar eu traws yng nghanol prysurdeb 
ein hadran frys, yn gweini paneidiau mewn bariau 
te ac yn croesawu ymwelwyr wrth ein prif ddrysau 
- mae ein gwirfoddolwyr gwerthfawr yn hanfodol i 
ddatblygiad ein bwrdd iechyd fel sefydliad o safon 
uchel.
Mae gennym oddeutu 300 o wirfoddolwyr yn cefnogi 
staff a chleifion ar draws ein hysbytai a'n safleoedd 
cymunedol, gan roi o'u hamser a'u hymdrech i 
helpu ein gwasanaethau. Ar ddechrau mis Mehefin, 
trefnwyd nifer o ddigwyddiadau arbennig i gydnabod 
gwaith anhygoel ein gwirfoddolwyr yn ystod Wythnos 
Gwirfoddolwyr y DU. 
Mae gwirfoddolwyr yn helpu mewn sawl ffordd 

a rôl, megis helpu yn yr Adran Frys, helpu gyda 
gweithgareddau ar y wardiau, bod yn gyfeillion i 
gleifion, cadw cwmni i gleifion yn ystod amser bwyd, 
atgyweirio teclynnau cymorth clyw, cwrdd a chyfarch, 
cludiant cleifion, danfon meddyginiaethau, mentora 
cymorth cymheiriaid, garddio, adborth cleifion a 
gweini yn ein bariau te.
Ar gyfer ein gwirfoddolwyr iau, mae gennym hefyd ein 
bwrdd gwirfoddolwyr BAYouth hyfryd (14-25 oed).
Dywedodd Julie Griffiths, cydlynydd gwirfoddolwyr y 
bwrdd iechyd: "Mae Wythnos Gwirfoddolwyr yn gyfle 
perffaith i ni ddathlu ein gwirfoddolwyr yn ogystal â 
thaflu goleuni ar y gwaith gwych a wneir ganddynt a 
dweud diolch o galon. 

"Maent yn bobl ysbrydoledig ac anhunanol sy'n rhoi 
o'u hamser i gefnogi ein cleifion, ein hymwelwyr a'n 
staff. 
"Drwy wneud hynny, maent yn ein helpu ni i roi'r gofal 
gorau posibl i'n cleifion. Rydym yn gwerthfawrogi eu 
hymdrechion a'u hymrwymiad yn fawr."
Wedi'ch ysbrydoli i ddod yn wirfoddolwr yn BIPBA?
Cysylltwch drwy ffonio 01792 703290, anfon e-bost 
i volunteer.centre@wales.nhs.uk neu ymweld â 
https://sbuhb.nhs.wales/work-for-us/volunteering/
Isod, rydym yn rhoi sylw i un stori o nifer a 
gyhoeddwyd yn ystod Wythnos Gwirfoddolwyr sy'n 
crynhoi haelioni ac ymrwymiad ein gwirfoddolwyr.

Dyma pam mae ein gwirfoddolwyr anhygoel yn bobl mor arbennig

Maent yn credu fod angen pentref i fagu plentyn - a 
gellid dweud hyn hefyd wrth wneud llawdriniaeth 
arloesol.
Cynhaliodd y llawfeddyg plastig, adluniol a llawfeddyg 
y fron ymgynghorol, Reza Arya, yr hyn y credir ei bod 
yn driniaeth adlunio'r fron gyntaf yn y byd ar Nicola 
Purdie yn Ysbyty Singleton Abertawe.
Ac er bod y llawdriniaeth yn llwyddiant llwyr, roedd 
yn bell o fod yn ymdrech unigol, gyda Mr Arya yn 
awyddus i gydnabod cefnogaeth ei gydweithwyr - tra 
bod gan Nicola ddiolch arbennig i’w nyrs glinigol 
arbenigol.
Cafodd y fam briod i ddau o blant ganser y fron dde 
yn 2020, yn fuan ar ôl cael ei babi cyntaf.
Cafodd Nicola fastectomi dwyochrog, neu dynnu’r 
ddwy fron, gydag adluniad ar unwaith yn defnyddio 
meinwe o’i stumog. 
Gelwir hyn yn fflap DIEP - fflap tyllu epigastrig israddol 
dwfn.
Mae angen cyflenwad gwaed cryf ar y fflap, neu fel 
arall ni fydd yn goroesi. Felly mae'r meinwe'n cario 
ei phibellau gwaed gwreiddiol, sydd wedyn yn cael 
eu "plymio" i'r pibellau gwaed yn wal y frest gan 
ddefnyddio microlawdriniaeth.
Roedd popeth i weld yn iawn. Ond yn 2024, tra oedd 
Nicola yn feichiog eto, dychwelodd y canser yng 
nghroen y fron dde a oedd wedi'i hadlunio.
Yr unig opsiwn yn ôl pob golwg oedd torri'r fron 
ganseraidd allan ac arwynebu'r diffyg croen drwy 
ddefnyddio cyhyr a chroen o'i chefn.
Ond o brofiad annymunol perthynas o'r driniaeth hon, 
gwyddai Nicola mai dyma'r peth olaf roedd hi ei eisiau 
tra oedd hi'n magu dau o blant ifanc.
Yn hytrach, meddyliodd am yr hyn a elwir yn syniad 
gwallgof ganddi – tynnu'r fron dde ganseraidd a'i 
hadlunio gyda'r fron fflap DIEP iach o'r ochr chwith.
Mae'r llawfeddyg plastig, adluniol a llawfeddyg y fron 
ymgynghorol Reza Arya yn un o lond llaw yn unig o 
arbenigwyr yn y DU sy'n perfformio tynnu canser ac 
adlunio microlawfeddygol y fron.
Ar hyd ei yrfa, ni chlywodd am unrhyw un yn rhoi 
cynnig ar aildrawsblaniad DIEP cyflawn ac ni wyddai a 
oedd hyn yn bosibl.
Serch hynny, ar ôl trafodaethau hir gyda Nicola a 
sgyrsiau gydag arbenigwyr eraill ledled y wlad, daeth 
i'r casgliad yn y pen draw nad oedd y syniad yn un 
mor wallgof â hynny wedi'r cwbl ac y gallai fod yr ateb 
perffaith i sefyllfa unigryw Nicola.
Ac roedd ffydd Nicola yn Mr Arya yn gyfiawn. Roedd y 
llawdriniaeth saith awr, i drosglwyddo fflap a chroen 
y fron chwith gyfan ar draws ei brest i adlunio'r un 
dde yn llawn, yn llwyddiant ysgubol. Wedi hynny, 
dangosodd profion ar y sbesimen llawfeddygol 
ymateb patholegol cyflawn, gan nodi nad oedd 
unrhyw ganser gweddilliol.
Ac er bod Nicola wedi cael ei gadael â bron chwith 
wastad, dros dro'n unig yw hyn. Pan fydd wedi gorffen 
radiotherapi, bydd yn bosibl adlunio'r frest gan 
ddefnyddio mewnblaniad.
Cyn ymrwymo i’r driniaeth, cafodd Mr Arya sawl 
trafodaeth gyda Nicola a chyda nifer o arbenigwyr 

Syniad ‘gwallgof’ Mam yn ysbrydoli 
triniaeth lawfeddygol unigryw

Llawdriniaeth gyntaf yn y byd ar ôl i ganser ddychwelyd i Nicola

ledled y wlad. Ond, dywedodd nad oedd neb yn siŵr, 
gan ei disgrifio fel dyfroedd dieithr.
“Doedden ni ddim yn gwybod a fyddai fflap DIEP 
a ail-drosglwyddwyd a chroen y fron uwchben yn 
goroesi fel un uned,” meddai. “Doedden ni ddim yn 
gwybod a oedd y pibellau’n dal i redeg, a oedd angen 
datgysylltu’r fflap i’w drosglwyddo ac os felly, a allai’r 
pibellau wrthsefyll y microlawdriniaeth eto.”
Gyda Mr Arya yn dod i’r casgliad y gallai’r driniaeth 
fynd yn ei blaen, a Nicola yn llwyr gytuno, dilynwyd 
hyn gan gynllunio llawfeddygol helaeth, gyda Mr Arya 
yn tynnu sylw at y gefnogaeth a dderbyniodd gan 
gydweithwyr.
“Daeth Nicola i fyny i Dreforys a gofynnais i un o’n 
llawfeddygon plastig, Hywel Dafydd, i gael golwg,” 
meddai Mr Arya.
“Gwnaeth yr uwchsain Doppler i weld a oedd y 
pibellau yn dal i fod yno a gwaed yn llifo trwyddynt. 
Gwnaethom y sgan hwnnw eto cyn y llawdriniaeth, tra 
oedd Nicola yn cysgu.
“Mae Pawel Pietrzak, un o’r llawfeddygon yma, yn dda 
gydag uwchseiniau. Daeth i’r theatr i wneud hynny. 
“Yn ogystal â hyn, sgrwbiodd er mwyn gallu fy helpu 
i am ran o’r llawdriniaeth.” Talodd Mr Arya deyrnged 
i’r cyfraniadau a wnaed gan yr anesthetydd Tracey 
Wall, arweinwyr tîm y theatr Sarah Thomas a Lisa 

Nation, y nyrs sgrwbio Jason Davies a holl staff eraill y 
theatr. Aeth y diwrnod hwnnw mor esmwyth ag unrhyw 
ddiwrnod cyffredin arall oherwydd ein bod wedi 
cynllunio a chynllunio a chynllunio,” meddai.
“Buom yn ymarfer am o leiaf bythefnos ymlaen llaw ac 
aeth popeth yn esmwyth iawn.” 
“Dylid rhoi llawer o’r diolch i’m cydweithwyr.”
Bu i Nicola hefyd, sy’n 38 oed ac o Abertawe, ganmol 
ei nyrs glinigol arbenigol gofal y fron, Andrea Jones.
“Mae Andrea wedi bod gyda mi ers 2020, felly mae 
cael cysondeb ei gofal wedi bod yn anhygoel,” meddai.
“Mae Andrea wedi dod yn ffrind. O gerdyn drwy’r drws 
pan anwyd y babi, gwyddwn y byddai’n gefn i mi â 
gwên ar ei hwyneb bob amser.
“Mae’n brofiad erchyll ac mae ceisio’i drin yn ysgafn a 
cheisio meddwl am bethau cadarnhaol mor bwysig.
“Mae gofal Andrea wedi bod yn anhygoel. Mae hi 
wastad ar ben arall y ffôn. 
“Bob amser yn dychwelyd yr alwad. A phan gefais fy 
nhriniaeth daeth i’m gweld. 
“Mae’n dweud mai dyma yw ei gwaith, ond gallai’n 
hawdd fod wedi cael allan ohoni.” 
“Mae’r cyfle i gael sgyrsiau anffurfiol ynghylch ai 
hwn oedd y penderfyniad cywir i mi wedi bod mor 
angenrheidiol."

O’r chwith i’r dde, nyrs glinigol arbenigol gofal bron Andrea Jones, y claf Nicola Purdie a’r llawfeddyg Reza Arya

Dull newydd o ofalu am gleifion canser y pen a'r gwddf
Mae ffordd newydd o ddarparu gofal dilynol i bobl 
sy'n gwella o ganser y pen a'r gwddf yn cael ei 
threialu ym Mae Abertawe.
Yn draddodiadol, byddai cleifion yn cael eu gweld 
mewn clinigau rheolaidd am bum mlynedd ar 
ôl triniaeth, a byddai hyn yn golygu defnyddio 
adnoddau'r GIG ac, yn aml, teithiau hir.
Bellach, fodd bynnag, mae gan rai'r cyfle i gael 
rheolaeth ar eu hiechyd eu hunain drwy benderfynu 
pryd maen nhw eisiau eu hapwyntiadau clinig.
Maent yn cael eu haddysgu am symptomau canser 
sy’n dychwelyd a phetai ganddynt bryderon maent 
yn sicr o gael apwyntiad brys.
Mae'r Sefydliad Canser yn Ysbyty Singleton 
Abertawe yn un o nifer o ganolfannau yn y DU sy'n 
cymryd rhan mewn treial a elwir yn PETNECK2.
Hyd yma, mae 26 o bobl sy'n cael eu trin o fewn 
Bae Abertawe ar gyfer canser y pen a'r gwddf wedi'u 
recriwtio, a disgwylir y bydd rhagor yn dilyn cyn i'r 
treial ddod i ben tua'r adeg hon y flwyddyn nesaf.
Mae Merv Williams, sy'n 64 oed ac o Bontardawe, 
yn un ohonynt, ac mae'n llawn canmoliaeth 
o'r driniaeth "wych" y bu iddo'i derbyn ar ôl ei 
ddiagnosis canser yn nhymor yr haf 2023.
"Mae bod yn rhan o'r treial yn golygu fy mod yn 
rhagweithiol yn fy ngofal iechyd fy hun," meddai Mr 
Williams, sydd yn wreiddiol o Lundain. "Ac mae'n 
helpu eraill hefyd. Os oes pethau cadarnhaol i ddod 
o'r treial hwn, byddai'n beth annoeth i mi beidio â 
chymryd rhan."
Dywedodd Martin Rolles, oncolegydd clinigol 
ymgynghorol yn Ysbyty Singleton, bod cleifion wedi'u 
rhannu ar hap i ddau ddull ar wahân.
"Mae hanner ohonynt yn derbyn y gofal dilynol 
sylfaenol, lle rydym yn eu gweld nhw bob ychydig 
fisoedd am bum mlynedd," meddai.
"Mae'r hanner arall, os ydynt yn glir o ganser ac yn 
glinigol iach 12 mis ar ôl diwedd eu triniaeth, yn cael 
sgan PET. Os yw hwnnw'n negyddol, yna, yn hytrach 
na chael gofal dilynol yn y clinig, mae'n mynd i ofal 
dilynol dan arweiniad y claf.
"Mae hyn yn golygu bod ganddynt rywfaint o 
ddealltwriaeth o'u gofal fel nad oes angen iddynt 
gael eu gweld yn rheolaidd ond mae modd iddyn 

nhw gysylltu â ni yn uniongyrchol ar unrhyw adeg os 
oes unrhyw bryder. "Mae hyn yn bwysig oherwydd 
ein bod yn defnyddio llawer o adnoddau i weld 
cleifion bob ychydig fisoedd am bum mlynedd.

 "Mae hefyd yn drwm o ran amser ac ymdrech i'n 
cleifion, yn arbennig i'r rhai sy'n dod o bell. Rydym yn 
trin cleifion o bob cwr o orllewin Cymru, felly mae'r 
daith i'r clinig yn ddwyawr o hyd i rai ohonyn nhw."
Eglurodd Dr Rolles y byddai'r canser, os yw am 
ddychwelyd, yn fwyaf tebygol o wneud hynny yn 
ystod y 12 mis cyntaf ar ôl triniaeth.
Mae'r gyfradd o ganserau newydd a chlefyd sy’n 
dychwelyd ar ôl hynny, meddai, yn isel ac roedd y 
rhan fwyaf o gleifion yn dod yn eu blaenau yn dda.
"Mae oddeutu 300 o gleifion canser pen a'r gwddf 
y flwyddyn yn ne-orllewin Cymru mae'n debyg, 
y mae tua 200 ohonynt yn cael cemotherapi a 
radiotherapi," meddai.
"Maen nhw'n achosion cymhleth sydd angen llawer 
o adnoddau. Felly, mae yna 200 o gleifion y flwyddyn 
ond rydym yn rhoi gofal dilynol iddyn nhw am bum 
mlynedd sy'n golygu bod llawer mwy o gleifion yn y 
system mewn gwirionedd."

Myfyrwyr meddygol yn cael cipolwg ar dreialon clinigol
Mae myfyrwyr meddygol yn cael cyfle i gael cipolwg 
unigryw ar dreialon clinigol a all drawsnewid y ffordd 
mae cleifion yn cael eu trin.
Maent yn cael cynnig lleoliadau gyda thimau treialon 
clinigol er mwyn iddynt gael cysylltiad uniongyrchol â'r 
gwaith hanfodol bwysig hwn.
Yn aml, mae gan Fae Abertawe fyddin o arwyr tawel 
sy'n gweithio tu ôl i'r llen i ddod o hyd i gyffuriau achub 
bywyd a thriniaethau newydd y dyfodol.
Mae gan y bwrdd iechyd hanes cryf yn y maes hwn ac 
mae'n falch o gael tynnu sylw at ei ymchwilwyr gwych 
heddiw, Diwrnod Treialon Clinigol Rhyngwladol.
Yn ystod 2024-25 yn unig, bu i bortffolio ymchwil y 
bwrdd iechyd restru 158 o astudiaethau anfasnachol, 
gan recriwtio 2,538 o gleifion, ynghyd â 40 o 
astudiaethau masnachol, gyda 153 o gleifion yn cael 
eu recriwtio.

Ymhlith rhai o'r treialon a gafodd eu cyhoeddi dros y 
flwyddyn ddiwethaf mae: 
•	 Ysbyty Treforys yn cymryd rhan mewn BACHb, treial 

ledled y DU i ddod o hyd i'r driniaeth orau ar gyfer 
babanod sâl sydd angen cymorth gyda'u hanadlu.

•	 Rhan Sefydliad Canser Ysbyty Singleton mewn 
treial rhyngwladol, Stampede, gan helpu i 
chwyldroi triniaeth canser y brostad. Bydd yn 
cymryd rhan yn Stampede2 yn ddiweddarach 
eleni.

•	 COLOSPECT, a noddir gan Fae Abertawe a'i ariannu 
gan grant Ymchwil Canser Cymru, sy'n edrych ar y 
buddion o ychwanegu prawf gwaed syml at brofion 
sgrinio cyfredol canser y coluddyn.

•	 CheckMate 067, eto'n cynnwys y Sefydliad Canser, 
oedd yn drobwynt o ran trin melanoma metastatig 
- canser y croen oedd wedi lledaenu o amgylch y 
corff.

•	 Mae Bae Abertawe a Phrifysgol Abertawe hefyd yn 
gweithio ar brawf gwaed a allai arwain at ganser yr 
ysgyfaint yn cael ei ganfod a'i drin yn gynharach.

Prif lun, Martin Rolles gyda nyrsys ymchwil Nia Viney, Funmi Kayode-Stephen ac 
Emma Trethewy. Mewnosodiad, isod, llun o Mr Williams yn defnyddio'r ap treialu

System newydd i atal 
triniaeth ddiangen
Mae Adran Frys Ysbyty Treforys yn gweithredu 
i gyfyngu nifer y cleifion sy'n derbyn triniaeth 
gyffredinol, ond anghyfforddus - os oes modd ei 
hosgoi.
Mae system oleuadau traffig newydd ar gyfer 
defnyddio canwlâu wedi cael ei chymeradwyo. Mae'r 
dyfeisiau hyn yn cael eu rhoi i mewn yn y wythïen, ar 
gefn y llaw neu'r fraich fel arfer, i gymryd samplau 
neu roi hylifau.
Mae'r system newydd yn dod yn sgil adolygiad o fewn 
yr adran a nododd fod bron i draean o'i chleifion wedi 
cael eu canwleiddio'n ddiangen dros gyfnod o 24-awr.
Mae poster wedi'i lunio i helpu clinigwyr i wneud 
penderfyniadau gwybodus a mwy clir dan bwysau 
a phrysurdeb yr adran frys. Bydd atal canwleiddio 
diangen hefyd yn lleihau'r risg o heintiau a llid o'r 
driniaeth. Giorgia Appolloni, Meddyg Sylfaen, sy'n 
arwain y prosiect. Meddai: “Rydym yn ceisio cael 
gwared ar yr agwedd 'rhag ofn' gan fod y canlyniadau 
wedi profi bod bron i draean o gleifion wedi cael eu 
canwleiddio'n ddiangen.”

Cartref newydd i'r 
gwasanaeth fflebotomi
Mae gwasanaeth fflebotomi cleifion allanol Ysbyty 
Treforys wedi cael cartref parhaol newydd. 
Wedi'i leoli'n flaenorol ar yr ochr dde wrth i chi 
gerdded drwy'r prif ddrysau, mae bellach ar y chwith, 
gyferbyn â WHSmith.
Mae'r gwasanaeth yn darparu apwyntiadau prawf 
gwaed cyffredinol a phrofion gwaed brys ar yr un 
diwrnod, yn ôl yr angen - mae gofyn i'r rhain gael eu 
trefnu gan feddyg teulu, ymgynghorydd ysbyty neu 
ddarparwr gofal iechyd. 
Y gobaith yw y bydd yr adleoliad, a drefnwyd dan 
raglen Cynllunio Cyfalaf Bae Abertawe, o gymorth i 
hwyluso gwasanaeth cyflymach.
Diolchodd Katy Stableford, Rheolwr Adrannol 
Cynorthwyol Gwasanaethau Cymorth Clinigol, 
Patholeg, yn Ysbyty Treforys, i'r cyhoedd am 
eu hamynedd. Meddai: “Mae ein defnyddwyr 
gwasanaeth wedi bod yn hynod o amyneddgar 
ers y pandemig ac mae ein staff wedi bod yn 
wych yn symud ac addasu i wahanol ardaloedd ar 
safle'r ysbyty. Mae'n hyfryd cael bod yn ein cartref 
parhaol newydd sy' gymaint mwy cyfleus i'r rhai sy'n 
defnyddio'r gwasanaeth.”

Gwirfoddolwyr yn taro'r nodyn 
ar ei ben ar gyfer Tŷ Olwen
Roedd ymdrechion y gwirfoddolwyr a fu'n herio'r 
tonnau ym Mae Abertawe yn fiwsig i glustiau'r cleifion 
yn Hosbis Tŷ Olwen.
Llwyddodd chwe gwirfoddolwr i godi £2,000 er mwyn 
prynu piano trydan drwy gyflawni deg trochiad ym 
Mae Caswell.
Trefnwyd yr her codi arian yn Tŷ Olwen, sy'n darparu 
gofal lliniarol a diwedd oes arbenigol, gan Aly Loring 
sy'n un o'r gwirfoddolwyr.
Dywedodd Aly: “Roedd ymdrechion y gwirfoddolwyr 
wrth gyflawni'r her yn anhygoel, ac roedd yr arian a 
godwyd yn llawn mor wych - bydd yr arian yn cael ei 
ddefnyddio ar gyfer rhywbeth arall i helpu'r profiad 
cleifion yn Tŷ Olwen.”

Rydym wedi cael digonedd o dywydd sych hyd yn hyn 
yr haf hwn, felly mae’n debygol ein bod wedi cael llu o 
gyfleoedd i dorheulo neu dreulio peth amser yn yr awyr 
agored yn gweithio yn yr ardd.
Y peth olaf rydym eisiau ei wneud yw taflu dŵr oer ar 
hwyl pawb, ond mae’n eithriadol o bwysig ichi beidio 
â gorwneud pethau yn yr haul, a hefyd mae’n bwysig 
ichi eich amddiffyn eich hun rhag y peryglon sy’n 
gysylltiedig â threulio gormod o amser yn 
yr haul. Mae achosion o ganser y croen 
ar gynnydd ar hyn o bryd. Dyma un o’r 
mathau mwyaf o ganser a gaiff ei drin 
gan fyrddau iechyd fel Bae Abertawe.
Ond does dim rhaid i bethau fod fel hyn. 
Os byddwch yn ofalus, does yna ddim 
rheswm o gwbl pam na allwch barhau i 
fwynhau’r heulwen.
Mae Hannah Davies (a welir yn y llun) 
yn nyrs glinigol arbenigol Macmillan ar gyfer canser 
y croen ym Mae Abertawe. Mae’n arbenigwr ar sut i 
dreulio amser yn ddiogel yn yr haul ac mae’n cynnig 
y cyngor canlynol ynglŷn â sut i ofalu amdanoch eich 
hun tra byddwch yn mwynhau misoedd yr haf.
Meddai: “Rydym yn gwybod bod ymbelydredd 
uwchfioled yr haul yn achosi canser ymhlith pobl, ac y 
gall dreiddio trwy gymylau, gwydr a dillad.
“Mae yna lawer o syniadau anghywir ynglŷn â threulio 
amser yn yr haul. Er enghraifft, y gred yw nad oes 
yn rhaid i bobl â lliw croen tywyllach ddefnyddio eli 

haul. Dyw hyn ddim yn wir; dyna pam mae’n bwysig 
iawn inni roi’r ffeithiau cywir i bobl ynglŷn â’r haul, a 
ninnau ar drothwy’r haf. Ond y peth olaf rydw i eisiau 
ei wneud yw rhwystro pobl rhag mwynhau eu hunain 
a gwneud yn fawr o’r tywydd braf. Y peth pwysig yw 
gwybod sut allwch chi amddiffyn eich hun tra byddwch 
yn mwynhau.
“Felly, rydw i’n awgrymu y dylech roi eli haul oddeutu 

20 munud cyn mynd allan i’r haul er mwyn 
gwneud yn siŵr y bydd eich croen yn cael ei 
amddiffyn.
“Os byddwch yn mynd i’r dŵr neu’n chwysu 
llawer, defnyddiwch ragor o eli haul yn 
rheolaidd, a hefyd ceisiwch osgoi’r haul pan 
fydd yn gryf iawn – sef rhwng 11am a 3pm, 
pan fydd y pelydrau uwchfioled ar eu cryfaf.
“Chwiliwch am gysgod pan fo modd, cofiwch 
wisgo dillad amddiffynnol, hetiau a sbectols 

haul, a defnyddiwch eli haul sbectrwm eang ffactor 30 
fan leiaf.” Yma, mae Hannah yn rhannu awgrymiadau 
ardderchog SKCIN ar gyfer treulio amser yn ddiogel yn 
yr haul dros y misoedd nesaf:
1. Gwisgwch grys T
2. Defnyddiwch eli haul UVA sbectrwm eang SPF 30+
3. Gwisgwch het â chantel llydan
4. Gwisgwch sbectol haul o ansawdd da
5. Chwiliwch am gysgod rhag yr haul pa bryd bynnag y 
bo modd.

Sut i gael hwyl yn yr 
haul yn ddiogel

Mae Bwrdd Iechyd Bae Abertawe wedi ymrwymo i 
wneud gwelliannau pellach i hygyrchedd y gwasanaeth 
a chynhwysiant i bawb oddi mewn iddo.
Rydym wedi nodi'r hyn rydym am ei gyflawni drwy 
Rydym i Gyd yn Perthyn, Cynllun Cydraddoldeb 
Strategol tair blynedd yn seiliedig ar farn dros 4,500 
o bobl, yn cynnwys cleifion a'n staff, am eu profiadau 
gofal iechyd.
Rydym wedi ymrwymo i gydnabod pawb fel unigolyn, 
boed hynny'n glaf, aelod teulu neu gydweithiwr, a'u 
cynorthwyo i gael mynediad at ein gwasanaethau 
a'r teimlad eu bod yn perthyn i'n gwasanaethau a'n 
gweithle. Serch hynny, dywedoch wrthym fod gennym 
ragor o waith i'w wneud yn y maes hwn, felly mewn 
ymateb i hyn, mae ein cynllun yn nodi'r camau 
cadarnhaol rydym yn eu cymryd.
Ond, pam mae hyn yn bwysig?
Dywedoch wrthym fod eich gwahaniaethau ar adegau 
yn ei gwneud hi'n fwy anodd i gael mynediad at ofal 
iechyd neu i gyflawni'ch potensial yn ein gweithle, a all 
arwain at ddirywiad o ran iechyd corfforol a meddyliol.
Ac nid lleiafrif yn unig a gaiff eu heffeithio gan 
hyn. Mae gan y rhan fwyaf o bobl yr hyn a elwir yn 
nodweddion gwarchodedig dan Ddeddf Cydraddoldeb 
2010. Dyma'r naw nodwedd warchodedig: oedran, 
anabledd, ailbennu rhywedd, priodas a phartneriaeth 
sifil, beichiogrwydd a mamolaeth, hil, crefydd neu 
gred, rhyw a chyfeiriadedd rhywiol. Dywedodd 

Joanne Abbott-Davies, Cyfarwyddwr Cynorthwyol 
Mewnwelediad, Elusen ac Ymgysylltu Bae Abertawe: 
"Dangosodd arolwg staff yn ddiweddar mai dim ond 
69 y cant o staff Bae Abertawe oedd o'r farn bod y 
bwrdd iechyd yn feddylgar a chynhwysol a dim ond 
59 y cant oedd yn teimlo bod y sefydliad yn parchu 
gwahaniaethau unigol.
"Nod y cynllun Rydym i Gyd yn Perthyn yw dechrau 
newid hynny a sicrhau ein bod ni gyd yn gallu byw fel ni 
ein hunain mewn sefydliad sy'n feddylgar a chefnogol, 
wrth ddathlu'r hyn sy'n gwneud pob un ohonom yn 
wahanol ac unigryw." 
Wrth sgwrsio â'r cyhoedd, cleifion, teuluoedd a'n 
staff, clywsom sut oeddent o'r farn eu bod yn wynebu 
rhwystrau rhag cael mynediad at wasanaethau 
oherwydd eu nodwedd(ion) gwarchodedig a'u bod 
yn cael eu gwneud i deimlo'n wahanol o fewn ein 
gwasanaethau. Ar ôl clywed yr adborth hwn, rydym yn 
benderfynol i sicrhau bod pob unigolyn yn teimlo ei 
fod yn perthyn ym mhob un o'n gwasanaethau - boed 
hynny fel defnyddiwr gwasanaeth, aelod teulu sy'n 
eu cefnogi nhw, neu aelod o staff. Mae hyn hefyd yn 
berthnasol i wasanaethau rydym yn eu comisiynu o 
sefydliadau eraill ar gyfer ein poblogaeth.
Mae'r bwrdd iechyd yn falch o'i weithlu amrywiol ac yn 
hyrwyddo profiad a sgiliau ei staff amlddiwylliannol. 
Yn wir, mae astudiaethau gofal iechyd yn dangos bod 
cleifion yn tueddu i wneud yn well pan mae gofal yn 
cael ei ddarparu gan dimau mwy amrywiol.

Drwy ein Cynllun Cydraddoldeb Strategol, mae'r bwrdd 
iechyd wedi blaenoriaethu wyth maes i ganolbwyntio 
arnynt yn 2025-26:
Ymgorffori ystyriaethau cydraddoldeb ym mhopeth a 
wnawn.
Mynd i'r afael â'r pethau hynny fydd yn fuddiol ar 
draws grwpiau nodweddion gwarchodedig amryfal
Cynllun Gweithredu Gwrth-hiliol
Safonau Hygyrchedd
Cynllun Gweithredu LHDTC+
Cynllun Iechyd Menywod
Cynllun Gweithredu Anabledd
Beichiogrwydd a Mamolaeth
Ychwanegodd Joanne: "Bydd y Cynllun Cydraddoldeb 
Strategol yn cael ei gyflwyno ar draws y bwrdd iechyd 
dros y tair blynedd nesaf, ac mae pob un ohonom yn 
gyfrifol am sicrhau bod ein hymrwymiad i gydraddoldeb, 
amrywiaeth a pherthyn wrth wraidd popeth a wnawn.
"Er mwyn cefnogi hyn, rydym wedi trefnu ein 
blaenoriaethau i dri chategori - Blaenoriaeth 
Strategol / Sefydliadol; Blaenoriaethau Cyffredinol a 
Blaenoriaethau Penodol Nodweddion Gwarchodedig.
"Ni fydd hyn yn datrys popeth ar unwaith, ond gallwn 
ddechrau gwneud gwahaniaeth er mwyn gwneud Bae 
Abertawe yn rhywle rydym i gyd yn awyddus i weithio 
ynddo a lle gallwn wneud gwahaniaeth cadarnhaol i 
fywydau ein cleifion, ein cydweithwyr a'n hunain."

Rydym i Gyd yn Perthyn...ein hymrwymiad 
i hygyrchedd a chynhwysiant 

Mae staff yn un o adrannau argyfwng prysuraf Cymru 
yn atgoffa pobl sut i fwynhau’r heulwen yn ddiogel.
O losg haul i ddamweiniau gyda pheiriannau torri 
glaswellt, o feicwyr yn cwympo i losgi mewn barbeciws, 
mae damweiniau y gellir eu hosgoi yn tueddu i 
gynyddu yr adeg hon o’r flwyddyn.
Yn ddiweddar, lansiodd Bwrdd Iechyd Prifysgol Bae 
Abertawe ymgyrch o’r enw ‘Diogel dros yr Haf’ ac mae 
Tristan Taylor, Prif Nyrs yr Adran Argyfwng, yn gofyn 
yn daer i bobl fod yn ymwybodol o unrhyw beryglon 
posibl.
Meddai: “Rydw i’n mwynhau’r heulwen yn gymaint â 
neb arall ond, yn anffodus, bob haf mae mwy o bobl 
yn dod atom ar ôl cael damwain tra roedden nhw hwnt 
ac yma yn mwynhau’r tywydd heulog.
“Yr adeg hon o’r flwyddyn, rydym yn gweld cryn dipyn o 

bobl sydd wedi cael damweiniau DIY neu ddamweiniau 
yn yr ardd, fel pobl wedi syrthio oddi ar ysgol neu wedi 
anafu eu traed gyda pheiriant torri glaswellt, yn ogystal 
â phobl sydd wedi cael damweiniau gyda beiciau neu 
feiciau modur.
“Mae llosgi yn broblem arall – yn cynnwys llosg haul 
ar ôl peidio â defnyddio eli haul neu ddamwain tra’n 
defnyddio’r barbeciw. Y peth olaf rydym eisiau ei 
wneud yw pregethu a dweud wrth bobl sut i fyw eu 
bywydau, ond rydym eisiau iddyn nhw fwynhau eu 
hunain ac aros yn ddiogel ar yr un pryd.”
Ychwanegodd Tristan: “Y llynedd, yn anffodus, fe 
welon ni gynnydd yn nifer y bobl waeth foddi, felly 
cofiwch nofio’n ddiogel a dilynwch y cyngor priodol 
– fel osgoi nofio mewn cronfeydd dŵr a chwilio am 
draethau sydd ag achubwyr bywydau.”

Wyddoch chi fod Bwrdd Iechyd Bae Abertawe wedi 
bod yn gweithio i roi llwyfan i staff gwrywaidd fynd 
i'r afael ag iechyd meddwl a rhoi hwb i lesiant?
Sefydlwyd ein Fforwm Iechyd Dynion mewn ymateb 
i'r argyfwng cynyddol a pharhaus, a thawel gan 
amlaf, yn iechyd a llesiant dynion.
Mae'r gwaith yn dilyn cyflwyniad llwyddiannus 
y sesiynau a'r caffis menopos yn ystod y 
blynyddoedd diweddar. Mae adborth gwasanaeth 
wedi dangos yr angen am gefnogaeth ragweithiol 
ychwanegol ar gyfer grwpiau amrywiol o ddynion 
sy'n gweithio o fewn y sefydliad.
Bu'r grŵp Iechyd Dynion yn ymweld yn ddiweddar 
â phrosiect Amaethyddiaeth a Gefnogir gan y 
Gymuned Cae Felin ger Ysbyty Treforys.
Lleolir Cae Felin, sefydliad nid er elw, ar dir sy'n 
eiddo i'r bwrdd iechyd, gyda staff a'r cyhoedd yn 
rhoi o'u hamser i dyfu cnydau a phlannu coed 
ynghyd â chreu ardal i fyd natur a bywyd gwyllt 
ffynnu.
Dywedodd Mathew Tidball, Arweinydd Proffesiynau 
Perthynol i Iechyd ar gyfer Iechyd Galwedigaethol 
a Llesiant Staff: "Gwyddom fod adnabyddiaeth 
ac ymyrraeth gynnar yn bwysig i gleifion ac rydym 
eisiau cefnogi staff i fabwysiadau'r un ymagwedd 
tuag at eu hiechyd fel y daw yn fwy cyffredin i 
ddynion drafod y materion sy'n effeithio ar eu 
hiechyd a'u llesiant.
"Fel grŵp, rydym wedi ymweld â Cae Felin yn y 
gorffennol a bu'n hynod lwyddiannus o ran nifer 

O farbeciws i DIY, 
cofiwch ddilyn 

y canllawiau er 
mwyn ceisio osgoi 
damwain ddrwg yr 

haf hwn

y mynychwyr a'r hyn y gwnaethon nhw ei ddysgu 
ohono. Felly hefyd yr ymweliad hwn. Roedd yn gyfle 
i fod yn yr awyr agored, gwneud rhywbeth ymarferol 
a sgwrsio ynghylch beth bynnag y dymunai'r staff ei 
drafod.
"Y gobaith yw y bydd y fenter hon yn annog dynion i 
fod yn fwy ymwybodol o'r materion iechyd penodol 
sy'n effeithio arnyn nhw ac yn darparu lle ar gyfer 

addysg, trafodaeth a chefnogaeth." Bu mynychwyr yn 
gwrando ar sgwrs ynglŷn â'r safle gan Will Beasley, 
sy'n llawfeddyg gastroberfeddol uchaf ymgynghorol 
yn Ysbyty Treforys ac yn un o gyfarwyddwyr a thyfwyr 
Cae Felin.
Yna, buont yn helpu i blannu cnydau a blodau cyn 
cymryd seibiant, cael sgwrs dros baned ac edmygu'r 
saith erw o'u blaenau.

Ymweliad gwerth chweil â Cae Felin i Fforwm Iechyd Dynion

Y grŵp Iechyd Dynion yn ystod eu hymweliad â phrosiect 
Amaethyddiaeth a Gefnogir gan y Gymuned Cae Felin ger 
Ysbyty Treforys



Mae gweinydd ward ym Mae Abertawe ar 
ymgyrch i ddarparu prydau bwyd maethlon, 
blasus i gleifion sydd ag anawsterau llyncu 
ar ôl gweld ei mam-gu oedrannus yn cael 
trafferth bwyta.
Mae Rebecca Holt, sy'n rheoli gwasanaeth 
prydau bwyd i gleifion ar Ward Gŵyr Ysbyty 
Treforys, wedi rhoi amrywiaeth o bamffledi, 
bwrdd gwybodaeth a llyfr canllaw at ei gilydd 
i gydweithwyr, cleifion a'u teuluoedd i'w 
helpu nhw i addasu i fyw gyda dysffagia, neu 
anawsterau llyncu.
Bydd oddeutu un person ym mhob 25 yn 
fyd-eang yn profi dysffagia yn ystod eu 
bywyd, gyda chyflyrau fel Clefyd Parkinson's, 
Sglerosis Ymledol a Dementia yn gyffredinol 
gysylltiedig ag anawsterau llyncu. Fodd 
bynnag, gall pobl eraill gael dysffagia o 
ganlyniad i driniaeth feddygol fel traceotomi 
a chydag amser, dylent allu adfer yn llwyr eu 
gallu i lyncu yn y ffordd arferol.
Beth bynnag fo'r achos, mae anawsterau 
llyncu yn peri gofid ac annifyrrwch i lawer o 
bobl ac mae gwneud yr addasiadau cywir 
i'r ffordd y caiff prydau bwyd a diodydd eu 
paratoi a'u cyflwyno, yn cynnwys y trwch a'r 
gwead priodol, yn hanfodol.
Mae Rebecca wedi gweithio'n agos â 
therapyddion iaith a lleferydd (SLTs), sy'n 
asesu anghenion unigol ac yna'n argymell 
trwch neu wead bwyd i bobl gyda dysffagia. 
Mae hyn wedi helpu i sicrhau bod yr 
adnoddau a roddodd at ei gilydd yn ei 
hamser ei hun mor addysgiadol a chywir â phosibl.
Ar ôl adborth cadarnhaol ar draweffaith ei gwaith gan 
gleifion, teuluoedd a chydweithwyr, mae Rebecca yn 
croesi ei bysedd y bydd ei hadnoddau dysgu yn cael eu 
cyflwyno'n ehangach ar draws y bwrdd iechyd.

Meddai: "Rwyf wrth fy modd yn gweld y cynnydd yn 
y cleifion. Mae'n hyfryd eu gweld nhw'n hapus ac yn 
mwynhau rhywbeth yn llawn blas y gallant ei fwyta a'i 
drin yn gyfforddus.
"Rwy'n teimlo'n frwd iawn dros hyn, yn rhannol 
oherwydd roedd gan fy mam-gu ddementia ac fel sy'n 
digwydd yn aml, roedd llyncu yn anodd iddi. Rwy'n 

cofio holi'r staff yn ei chartref nyrsio beth oedd 
hi wedi'i fwyta ar un diwrnod penodol a'u hateb 
imi oedd 10 paced o greision Quavers.
"Mae'n torri fy nghalon. Fodd bynnag, mae modd 
paratoi bwyd da i bobl sy'n cael trafferth cnoi 
a llyncu ac sy'n ei chael hi'n anodd ymdopi â 
rhai gweadau." Mae'r IDDSI, neu'r Fenter Safoni 
Deiet Dysffagia Rhyngwladol, yn fframwaith a 
gydnabyddir yn fyd-eang sy'n cynnig disgrifiadau 
clir o ddiodydd wedi'u tewychu a bwydydd y mae 
eu gwead wedi'i addasu er mwyn helpu i deilwra 
prydau bwyd i ofynion penodol yr hyn mae'r claf 
yn gallu ei oddef yn ddiogel.
Gall anhawster llyncu arwain at dagu neu fwyd 
yn cael ei allsugno (pan mae'n mynd i mewn 
i'r llwybr anadlu, gyda'r posibilrwydd o achosi 
haint), felly mae'n hanfodol bod canllawiau ar 
wead yn cael eu dilyn i'r gair. 
Mae gwaith Rebecca yn helpu i wella 
ymwybyddiaeth a dealltwriaeth o ddysffagia, yn 
ogystal â dysgu sut i fynd i'r afael ag addasiadau 
er mwyn sicrhau bod cleifion yn gallu bwyta'r 
bwydydd fydd yn eu cynorthwyo nhw i wella ac i 
godi eu lefelau egni.
Ategodd Rebecca: "Fel gweinydd ward rwy'n 
rheoli popeth bron sy'n ymwneud â bwyd, fel 
archebu a gwneud yn siŵr bod digon o snaciau 
ac ati ar gael. Gall fod yn anodd oherwydd ar 
adegau dyw pobl ddim wirioneddol eisiau bwyta. 
"Ond yn amlwg mae'n bwysig iawn eu bod yn 
cael y maeth sydd ei angen arnynt, gan fod hyn 
yn dylanwadu cymaint ar eu hadferiad.

"Gwyddom fod angen i gleifion godi a symud cyn 
gynted â phosibl ar ôl triniaethau a llawdriniaethau, 
yn aml mae angen iddynt godi o'r gwely ar gyfer 
ffisiotherapi. Ond, os ydych chi'n cael trafferth bwyta 
a chael y maeth sydd ei angen arnoch, bydd yn fwy 
anodd codi a symud. Mae'n hanfodol."

Mae pobl gyda'r posibilrwydd o symptomau canser y 
coluddyn yn cael eu hannog i gymryd prawf cyflym yn 
eu cartrefi a allai helpu i ddiystyru'r clefyd yn llawer 
cynharach.
I gleifion sy'n profi symptomau a allai gael eu hystyried 
yn arwydd o'r clefyd gofynnir iddynt gwblhau prawf 
carthion, a fydd yn cyrraedd drwy'r post yn ôl cais 
eu meddyg teulu. Yn cael ei adnabod fel Prawf 
Imiwnogemegol Ysgarthol (prawf FIT), gall y claf 
gwblhau'r prawf yng nghysur ei gartref ei hun cyn ei 
ddychwelyd drwy'r post.
Mae'r prawf syml yn gwirio am waed yn y carthion ac 
yn helpu i sgrinio cleifion a allai fod mewn perygl o 
ganser y coluddyn.
Dywedodd Dr Gemma Eccles (yn y llun), arweinydd 
clinigol canser gofal sylfaenol Bae Abertawe: "Dan 
ganllawiau cenedlaethol, dylai cleifion gyda symptom a 
allai fod yn gysylltiedig â chanser y coluddyn gwblhau 
prawf FIT cyn cael ei atgyfeirio i ofal eilaidd.
“Wrth gwrs, mae yna rai symptomau nad oes angen 
cwblhau prawf FIT cyn y gellir gwneud atgyfeiriad, er 
enghraifft, os yw meddyg teulu'n dod o hyd i dyfiant.
“Mae'r prawf yn gweithredu fel ffordd o sgrinio a 

brysbennu cleifion er mwyn helpu i benderfynu a yw'r 
risg yn isel, a oes mwy o frys iddynt gael eu gweld neu 
ddim o gwbl.
“Mae'r prawf yn union yr un fath â'r prawf sgrinio'r 
coluddyn, sy'n mynd allan i bobl rhwng 50 a 74 oed, 
ond ei fod i bobl gyda symptomau.
“Rydym fel meddygon teulu yn gofyn drostynt am y 
prawf ac mae'n cael ei anfon drwy'r post i'w cartref."
Er iddynt geisio cymorth gan eu practis meddyg teulu 
ar gyfer eu symptomau ar y dechrau, mae nifer o bobl 
nad ydynt yn cwblhau'r prawf FIT yn y pen draw.
Pwysleisiodd Gemma pa mor bwysig oedd gwneud 
y prawf a sut allai peidio â'i gwblhau arwain at y 
posibilrwydd o oedi mewn diagnosis.
“Mae'r profion hyn wedi cael eu defnyddio'n 
genedlaethol ar gyfer sgrinio canser y coluddyn er 
blynyddoedd bellach ac mae llawer wedi ymchwilio 
i'r rhesymau pam nad yw rhai pobl yn eu cwblhau," 
meddai. Rydym yn cynnig y profion hyn i bobl sydd 
wedi ymweld â'u meddyg teulu oherwydd eu bod yn 
poeni am symptom, ac eto mae rhai yn dal i beidio â'u 
cwblhau. Gall peidio â gwneud y prawf oedi'r diagnosis 
posibl.”

Mae gwasanaeth cymunedol arloesol yn helpu i roi 
hwb i iechyd meddwl a llesiant plant a phobl ifanc ym 
Mae Abertawe.
Mae seicolegwyr o fewn y gwasanaeth seicoleg 
cymunedol yn gweithio gyda phartneriaid cymunedol 
penodol i ddatblygu 
dealltwriaeth seicolegol 
o anghenion a ffactorau 
sy'n dylanwadu ar iechyd 
meddwl a llesiant y 
trigolion ym mhob ardal.
Cafodd y gwasanaeth 
ei gyflwyno y llynedd 
er mwyn darparu 
ataliaeth ac ymyrraeth gynnar i ddiwallu anghenion 
seicolegol yn gynnar, gweithio gyda phartneriaid i 
wella gwydnwch cymunedol ac ymyrryd gyda ffactorau 
ehangach sy'n dylanwadu ar iechyd meddwl a llesiant.
Ar ôl cael ei gyflwyno'n wreiddiol yng Ngrŵp 
Cydweithredol Clwstwr Lleol (LCC) Cwmtawe, mae 

bellach wedi ymestyn i LCC Iechyd y Bae sy'n 
gwasanaethu'r ardaloedd canlynol: Sgeti, Uplands, 
Cilâ, y Mwmbwls, Gŵyr a champws y brifysgol. Bu'r 
gwasanaeth seicoleg cymunedol yn ymgynghori â 76 
o rieni sy'n byw o fewn ardal y bwrdd iechyd ynglŷn â'u 
hanghenion amenedigol.

Arweiniodd y 
canfyddiadau at sefydlu 
grŵp llesiant emosiynol 
newydd i rieni a babanod 
a fydd yn cael ei gyflwyno 
yn y gymuned, fel 
ffordd arall o ddarparu 
cefnogaeth gynnar ac 

ataliol i deuluoedd yr ardal. Dywedodd Dr Laura 
Davies, seicolegydd cymunedol o fewn LCC Iechyd 
y Bae: “Buom yn holi rhieni newydd yn uniongyrchol 
ynglŷn â'r hyn roeddent yn tybio oedd ei angen arnynt 
ac a fyddai o gymorth iddynt. Ar sail yr adborth hwnnw, 
rydym yn bwriadu cynnal grŵp llesiant emosiynol i 
rieni a babanod."

Bu prosiect sgrinio arloesol yn helpu i nodi a 
chefnogi pobl sydd mewn perygl o ddatblygu 
cyflwr cronig.
Dros y flwyddyn ddiwethaf mae staff o Grŵp 
Cydweithredol Clwstwr (LCC) Iechyd y Ddinas 
wedi bod yn gweithio'n agos â Mosg Abertawe 
er mwyn helpu i nodi pobl sydd naill ai'n gyn-
ddiabetig neu gyda diabetes sydd heb ei 
ddiagnosio.
Mae tîm o Ganolfan Feddygol SA1, yn St 
Thomas, wedi bod yn defnyddio profion pigiad 
bys pwynt gofal i ddarparu darlleniad lefel siwgr 
yn y gwaed cyfartalog ar unwaith, a elwir yn 
Hba1c. Yn dilyn y sgrinio, ac ar ôl i'r unigolyn 
roi ei ganiatâd, rhennir yr holl wybodaeth gyda'i 
feddyg teulu er mwyn gallu cymryd camau 
gweithredu dilynol perthnasol.
Dywedodd Caroline Ashwood, uwch ymarferydd 
nyrsio yng Nghanolfan Feddygol SA1: "Rydym yn 
gweithio ar yr un llawr â'r tîm diabetes pediatrig, 
ac mae'r tîm yn defnyddio'r broses brofi ar gyfer 
ei ymgynghoriadau.
“Dyma roddodd y syniad i ni ac a alluogodd yr 
allgymorth cadarnhaol i ddigwydd.
“Mae Mosg Abertawe, sydd wedi'i leoli o fewn 
ein LCC, ymhlith y mwyaf yn y DU gyda thua 
10,000 o aelodau, felly roedd hwn yn gyfle 
gwych i bontio anghydraddoldebau iechyd.
Roedd y tîm ym Mosg Abertawe yr un mor 
frwdfrydig i gydweithio. Aeth ati i sefydlu 
system apwyntiadau ar-lein a'n cefnogi ni ar y 
diwrnodau sgrinio rydym eisoes wedi'u cynnal.
“Mae tri diwrnod sgrinio wedi'u cynnal ac mae 
oddeutu 140 o unigolion wedi'u sgrinio am 
ddiabetes, pwysau gwaed, pwysau a ffibriliad 
atrïaidd."
Mae tua un rhan o bump o'r bobl sydd wedi'u 
sgrinio hyd yma wedi'u nodi'n gyn-ddiabetig, ac 
mae tri arall wedi derbyn diagnosis diabetes, 
heb fod yn ymwybodol ei fod arnynt.
Mae Caroline, ynghyd â thri meddyg teulu o 
Ganolfan Feddygol SA1 sef Dr Wynn Burke, Dr 
Eleri Howells a Dr Pam Brown, wedi gweithio'n 
wirfoddol ar y prosiect.
Dywedodd Dr Burke: “Mae poblogaeth ein 
practis yn cynnwys cymuned Asiaidd sylweddol 
lle mae'r risg o ddiabetes yn uwch o oed 
llawer ieuengach. Mae unigolion risg uchel 
yn cael eu sgrinio am ddiabetes yn rheolaidd 
gennym fel rhan o'n trefn arferol. Fodd bynnag, 
mae'r canran o boblogaeth ein practis gyda 
diagnosis Diabetes Math 2 yn parhau i fod 
islaw'r gymhareb ddisgwyliedig, felly aethom ati 
i geisio cyswllt a phontio anghydraddoldebau 
iechyd posibl. Bu hwn yn brofiad gwerth chweil 
a chafodd ei groesawu'n fawr gan bawb yn y 
mosg."
Yn ôl Rhys Jenkins, arweinydd LCC Iechyd y 
Ddinas: “Mae LCC Iechyd y Ddinas yn falch o 
gefnogi'r gwaith o gyflwyno'r prosiect hwn.
“Rydym yn gobeithio mynd â'r prosiect gwych 
hwn o nerth i nerth.”

Cysylltiad gwerth 
chweil â'r Mosg ar 
gyfer sgrinio diabetes

Rhoi hwb i iechyd meddwl plant a phobl ifanc

Meddygon teulu yn annog cleifion  
i gymryd prawf yn eu cartref

Dr Gemma Eccles, arweinydd clinigol canser gofal sylfaenol Bae Abertawe

Sharon Miller, Cyfarwyddwr Grŵp Gwasanaeth 
Cyswllt ar gyfer gwasanaethau sylfaenol a 
chymunedol, Dr Laura Davies, seicolegydd 
cymunedol ar gyfer LCC Iechyd y Bae, a Dr 
Nicola Jones, arweinydd LCC Iechyd y Bae

Ymgyrch amser bwyd Rebecca

Mae pobl sydd â chyflwr niwrolegol gydol oes wedi 
cael eu hysbrydoli i ddychwelyd i'r gwaith a rhoi 
cynnig ar hobïau newydd diolch i sesiynau addysgol a 
gynhelir gan dîm arbenigol.
Mae'r sesiynau ar gyfer pobl â sglerosis ymledol (MS) 
ac yn rhoi cyfle i ddeall mwy am y cyflwr a'i reolaeth,
Mae dau fath o sesiynau – un ar gyfer pobl sydd wedi 
cael diagnosis newydd ac un arall ar gyfer cleifion 
mwy sefydledig, o'r enw 'byw'n iach gydag MS'.
Cyflwynir y sesiynau gwybodaeth sydd newydd gael 
diagnosis fel rhan o brosiect cydweithredol rhwng 
tîm arbenigol MS Ysbyty Treforys, Cymdeithas MS a 
Phrifysgol Abertawe.
Mae staff yn darparu gwybodaeth, cyngor a 
chefnogaeth i gleifion MS a'u teuluoedd a'u gofalwyr 
ar adeg eu diagnosis ac o gwmpas yr adeg honno.
Yn ogystal ag addysgu cleifion am y cyflwr, mae'r 
sesiynau hefyd yn rhoi'r cyfle i gyfarfod a dod i 
adnabod y tîm MS.
Mae'r sesiynau byw'n dda gydag MS yn debyg 
ac yn caniatáu i staff drafod datblygiadau mewn 
triniaethau, ymchwil, rheoli symptomau ac unrhyw 
gefnogaeth y mae cleifion yn teimlo sydd ei hangen 
arnynt.

Maent hefyd yn rhoi cyfle i bobl siarad ag eraill sydd â 
phrofiadau tebyg iddynt hwy.
Mynychodd Anita Hicks, o Gresselly yn Sir Benfro, 
sesiwn byw'n dda gydag MS ar ôl cael diagnosis o'r 
cyflwr 20 mlynedd yn ôl.
Parhaodd i weithio'n rhan-amser fel nyrs tan ei 
hymddeoliad diweddar ym mis Medi.
“Cyn i mi gael diagnosis, roeddwn i’n flinedig iawn ac 
yn teimlo’n goglais yn fy nghoesau,” meddai’r ddynes 
66 oed.
“Es i at y meddygon a chefais rai profion a sgan CT 
ac yn y pen draw dywedwyd wrthyf mai MS ydoedd, a 
chefais fy nhrosglwyddo i’r tîm yn Nhreforys.
“Rwy’n ddefnyddiwr cadair olwyn rhan-amser, ac mae 
MS yn effeithio ar fy symudedd a’m lles cyffredinol.
“Gofynnodd y tîm MS i mi ddod i un o’r sesiynau 
byw’n dda gydag MS, felly aeth fy ngŵr a minnau 
a’i chael yn brofiad meddwl-ysgogol ac yn hynod 
ddefnyddiol.
“Yn ystod y sesiwn, roedd gan Gymdeithas yr MS 
stondin ac roedden nhw’n gofyn am weithgareddau 
yr oeddem ni bob amser yn dymuno ein bod ni wedi’u 
gwneud.”

Jôciodd Anita ei bod hi wastad wedi bod eisiau dysgu 
sut i syrffio ond ei bod hi nawr yn gwneud yn union 
hynny ar ôl cael ei chyfeirio at wersi addasol.
Ychwanegodd: “Fe wnaethon nhw ddweud wrtha i am 
yr ysgol syrffio yn Sir Benfro a oedd yn darparu gwersi 
addasol.
“Fe wnaethon nhw drefnu sesiwn i mi, ac roedd 
wedi’i drefnu’n dda a rhoddodd gyfle anhygoel i mi.
“Cefais amser gwych ac fe wnes i fwynhau’n fawr 
iawn. Dw i’n mynd i gael mwy o sesiynau.”
Cyflwynwyd y sesiynau byw'n dda gydag MS i helpu 
cleifion presennol i gael y wybodaeth ddiweddaraf 
am y cyflwr.
Dywedodd Dr Owen Pearson, niwrolegydd 
ymgynghorol yn Ysbyty Treforys: “Rydym wedi bod 
yn cynnal y sesiynau sydd newydd gael diagnosis 
ers blynyddoedd lawer ond mae MS yn faes sy'n 
esblygu'n gyson.
“Roedden ni’n ymwybodol bod cleifion ag MS 
eisoes yn cael eu gadael ar ôl o ran eu hanghenion 
gwybodaeth.
“Cysyniad y sesiynau byw’n iach yw addysgu cleifion 
sydd eisoes wedi cael diagnosis sefydledig gyda’r 
wybodaeth ddiweddaraf am MS.”

Mae sesiynau addysgol yn helpu i hysbysu ac ysbrydoli pobl sy'n byw gydag MS

Rebecca, yn dal un o'r llyfrau canllaw 
a roddodd at ei gilydd gyda'i bwrdd 
gwybodaeth anawsterau llyncu yn y cefndir

Gwelliannau gofal a chanlyniadau'r claf Gofal Sylfaenol

25 Mehefin

Ymwybyddiaeth o Anafiadau 
Inociwleiddio

10.30-11am dros Teams. 

Mae’r sesiwn hon ar agor i bob 
gweithiwr a rheolwr. Byddwch 
yn cael gwybodaeth am 
risgiau’n ymwneud ag anafiadau 
inociwleiddio, y camau y dylid 
eu cymryd pe bai anaf o’r fath yn 
digwydd, a’r camau nesaf y dylid 
eu cymryd ar ôl y digwyddiad. I 
gael rhagor o fanylion, anfonwch 
e-bost i’r cyfeiriad BIPBA.
HyfforddiantIGLl@wales.nhs.uk

25 Mehefin

Caffi Menopos, Ysbyty Singleton

2-3pm

Capel Ysbyty Singleton. 
Mae Caffis Menopos yn 
ddigwyddiadau cynhwysol ac 
maent ar agor i’r holl staff sydd 
â diddordeb yn y menopos: 
estynnir croeso i bawb o 
bob rhywedd ac oedran. Ni 
cheir unrhyw agenda. Dyma 
amgylchedd diogel lle gallwch 
sgwrsio gyda chydweithwyr i gael 
cymorth. Cysylltwch â BIPBA.
HyfforddiantIGLl@wales.nhs.uk i 
drefnu lle.

30 Mehefin

Hanfodion hyfywedd meinwe 
(digwyddiad i Nyrsys Iechyd 
Meddwl Cofrestredig a Nyrsys 
Cyffredinol Cofrestredig 
oedolion)

9-5pm, Ysbyty Singleton. 
Cyfleoedd i staff elwa ar 
brofiadau cyffredin a herio, 
gwella a chadarnhau ymarfer 
presennol. Trefnwch le 
ar Eventbrite… https://

www.eventbrite.co.uk/e/
fundamentals-of-tissue-
viability-swansea-bay-uhb-
adult-rgnrmn-event-tickets-
0285052209?aff=oddtdtcreator

9 Gorffennaf 

Camau mwdlyd at lesiant

Cae Felin, Heol Rhydypandy, 
Abertawe SA6 6NX

9.30-11am.

Dyma sesiwn awyr agored a 
leolir ar safle Cae Felin ger 
Ysbyty Treforys. Nod y sesiwn 
yw cynorthwyo gwirfoddolwyr, 
myfyrwyr a staff Bae Abertawe 
i ddatblygu technegau 
‘ymwybyddiaeth ofalgar’ awyr 
agored y gellir eu defnyddio 
mewn bywyd beunyddiol. Os oes 
gennych ymholiadau, anfonwch 
e-bost i’r cyfeiriad BIPBA.
HyfforddiantIGLl@wales.nhs.uk

10 Gorffennaf

Ymwybyddiaeth o Dwyll

12.30-1.30pm, Darlithfa Ysbyty 
Castell-nedd Port Talbot. I 
sicrhau lle yn y digwyddiad hwn, 
defnyddiwch y cyfeiriad gwe 
canlynol: https://forms.office.
com/Pages/ResponsePage.

15 Gorffennaf

Cwrs Hyfforddi Gwrthderfysgaeth

10-12pm, ystafell y bwrdd, 
Pencadlys Bwrdd Iechyd Prifysgol 
Bae Abertawe ym Maglan. Nod 
y cwrs yw cyflwyno gweithredu 
gwrthderfysgaeth (ACT), ‘wyneb 
yn wyneb’, i grwpiau (strategol, 
tactegol a gweithredol) penodol 
o weithwyr penodedig y bwrdd 
iechyd.

Elusennau a digwyddiadau

Papur newydd staff Bwrdd Iechyd Prifysgol Bae Abertawe

Cysylltwch â'r tîm golygyddol: communications.department@wales.nhs.uk
Cysylltwch ag elusen Bwrdd Iechyd Prifysgol Bae Abertawe ar ein 

gwefan: https://eluseniechydbaeabertawe.com 
(Rhif elusen gofrestredig 1122805)

A oes gennych chi syniad i 
gefnogi staff a chleifion ym 
Mae Abertawe?

Beth sydd ar y Gweill
Dyddiadau i'ch dyddiadur

Mae amser ar ôl o hyd i gymryd 
rhan yn her feicio fawr Jiffy
Mae ‘Her Canser 50’ Jiffy yn nesáu, ond mae amser ar 
ôl o hyd i gofrestru a pharatoi cyn y diwrnod mawr.
Taith feicio 50 milltir rhwng Caerdydd ac Abertawe 
yw ‘Her Canser 50’, a’r nod yw codi arian ar gyfer 
dau achos gwych – sef Canolfan Ganser Felindre yng 
Nghaerdydd a Chanolfan Ganser De Orllewin Cymru yn 
Ysbyty Singleton.
Jonathan ‘Jiffy’ Davies, yr arwr rygbi o Gymru, a fydd 
yn arwain y digwyddiad. Bydd y daith eleni yn cael ei 
chynnal ar 17 Awst, gan ddechrau 
wrth Stadiwm Dinas Caerdydd a 
gorffen ym Mae Bracelet. Erbyn hyn, 
mae’r daith yn ei phumed flwyddyn.
Yn 2024, cymerodd mwy na 340 
o feicwyr ran yn ‘Her Canser 50’ 
Jiffy, gan godi mwy na £40,000 ar 
gyfer gwasanaethau canser yn Ne 
Cymru. Dan arweiniad Jonathan 
‘Jiffy’ Davies, yr arwr rygbi o Gymru, 
hon fydd y bumed ras yn olynol. 
Y llynedd, llwyddwyd i gyrraedd 
cyfanswm o £250,000 a mwy, ond 
rydym yn eich gwahodd i’n helpu i 
gyrraedd y lefel nesaf ar gyfer ‘Her 
Canser 50’ Jiffy yn 2025! Ydych 
chi’n barod amdani?
Yn 2024, cymerodd mwy na 300 o feicwyr ran yn y 
ras – y nifer fwyaf hyd yn hyn – gan godi £40,000. Y 
llynedd, llwyddwyd i gyrraedd cyfanswm o £250,000 a 
mwy ers i’r digwyddiad gael ei lansio.
Felly, os hoffech gymryd rhan yn y daith a chodi arian 
hollbwysig ar gyfer dau achos gwych, yn ogystal â 
chael jersi hyfryd i chi eich hun, edrychwch ar ein 

tudalen ar-lein: https://swanseabayhealthcharity.
enthuse.com/cf/jiffy-s-cancer-50-challenge-2025
Ar yr un pryd, mae ymdrechion Elusen Iechyd Bae 
Abertawe i godi arian i helpu i gefnogi gofal canser 
lleol wedi derbyn pwysau sylweddol arall. Mae’r 
Arglwydd Faer Abertawe, Cynghorydd Cheryl Philpott, 
wedi dewis ein hymgyrch 'Mynd y Filltir Ychwanegol 
ar gyfer Canser' fel ei dewis elusen yn ystod ei thymor 
swydd blwyddyn. Mae’r ymgyrch yn ymwneud â chodi 

£200,000 i gefnogi cleifion a staff 
yng Nghanolfan Ganser De Orllewin 
Cymru.
Mae'r SWWCC, sydd o dan reolaeth 
Bwrdd Iechyd Prifysgol Bae 
Abertawe, yn darparu amrywiaeth 
o driniaethau anferth NHS fel 
radiotherapi, cemotherapi a 
thiwtoriaeth imiwn.
Mae'r cynghorydd Philpott, sydd 
wedi cynrychioli Ward Sgeti ers 
2004, wedi esbonio pam ddewisodd 
Mynd y Filltir Ychwanegol ar gyfer 
Canser fel ei elusen.
"Mae'n oherwydd nad yw cancr yn 

gwneud gwahaniaeth, na thrwy god post, rhyw, oedran 
nac yn unigrwydd crefyddol," meddai.
"Rwy'n siŵr bod y rhan fwyaf ohonom yn adnabod 
rhywun sydd wedi'i effeithio neu yn adnabod 
teuluoedd sydd wedi colli annwylion."
Lansiwyd cais elusennol Elusen Iechyd Bae Abertawe, 
elusen swyddogol y bwrdd iechyd, ym mis Medi 
diwethaf i gyd-fynd â phen-blwydd 20 mlynedd 
SWWCC.

Awydd her a hanner… at achos da? Credu eich bod 
yn ddigon cryf i dynnu lori?
Os mai ‘ydw’ yw’r ateb i’r cwestiynau uchod, beth 
am ymuno â’r hwyl yn nigwyddiad ‘Tynnu Lori AT 
Morgan Abertawe’ Elusen Iechyd Bae Abertawe ym 
mis Medi?
Ar hyn o bryd, rydym yn chwilio am dimau i gymryd 
rhan yn y digwyddiad gwych hwn. Y llynedd, 
llwyddodd y digwyddiad i godi bron i £5,000 ar gyfer 
prosiectau elusennol hollbwysig y bwrdd iechyd, 
sy’n gwella bywydau a phrofiadau ein cleifion a’n 
staff. Byddwch angen tîm o bedwar sy’n fodlon rhoi 
cynnig ar dynnu lori am 15 metr. Ond os yw hynny’n 
waith rhy galed, beth am ddod draw beth bynnag i 
gefnogi’r timau?
Fe fydd yna ddigwyddiadau tîm agored / 
digwyddiadau tîm i fenywod ar gael, ynghyd â 
gwobrau i’r timau a fydd yn llwyddo i dynnu’r lori yn 
yr amser cyflymaf. Hefyd, fe fydd yna raffl, stondinau 
bwyd a llond lle o hwyl i’r holl deulu.
Bydd yr arian yn cefnogi ‘Mynd y Filltir Ychwanegol ar 
gyfer Canser’, sef apêl Elusen Iechyd Bae Abertawe 
sy’n codi arian hollbwysig er mwyn helpu i wneud 
gwahaniaeth gwirioneddol i fywydau ein cleifion 
yng Nghanolfan Ganser De Orllewin Cymru. Bydd 
y digwyddiad yn cael ei gynnal yn Nherfynell Olew 
Shell, Elba Crescent, Abertawe, ar 7 Medi. I gymryd 
rhan neu i gael rhagor o wybodaeth, defnyddiwch y 
cyfeiriad gwe hwn: https://swanseabayhealthcharity.
enthuse.com/cf/at-morgan-s-swansea-truck-pull

Mae’r gystadleuaeth tynnu lori yn ôl!

Mae rhai o feiciwyr y llynedd, sy'n cael eu harddel yn barod i groesi'r llinell derfyn. Yn y cyfamser, mae Maer Abertawe, y Cynghorydd Cheryl Philpott, yn cael ei harddangos isod (canol), gyda rheolwr 
cymorth Elusennau Iechyd Bae Abertawe, Lewis Bradley (chwith)


